
ABSTRACT
A growing trend of anger and intolerance wherever you look in the society, everyone seems to be living a robotic lifestyle with a shell of selfishness. Today's man seems to be completely ignorant of religious, social etiquette and manners. The beauty of any society lies in its moderation, tolerance, tolerance and provision of justice. If these things are lacking in society, extremism, aggressiveness, anger, intolerance and lawlessness will emerge. Intolerance is licking our society like termites. Every day we see such news in the newspaper that the teacher beat up the student, sometimes the student killed the teacher, sometimes the domestic workers are being tortured, and sometimes daughter of society is being persecuted. Some political opponents are seeking each other's lives, while some representatives of religious parties are busy cursing each other. Today, there is this sign of intolerance that instead of being patient and thankful in the presence of Allah Almighty at the time of trial, we appear before Him with a long list of doubts. Therefore, in some places they are complaining about the creator and in some places, they are straining their relationship with the creation. We have even forgotten that the killing of one person is the killing of the entire humanity, today human blood is cheaper than water and the reason for all these evils is to turn away from morals and Islamic values ​​and traditions.
Keywords: Anger, Intolerance, Patience, Moderate & Islamic Teachings.
ہم آج ایک ایسے دور میں زندگیبسررہے ہیں جہاں  پرہر لمحہ حالات   و واقعات کی تبدیلی، حیرت انگیز سائنسی ایجادات، اور تیز رفتار ترقی ہماری توجہ کو اپنی طرف کھینچتے ہیں۔ لیکن ان تمام تبدیلیوں کے باوجود "انسانیت" کو درپیش مسائل میں کوئی کمی نہیں آئی بلکہ یہ مسائل بڑھتے جا رہے ہیں۔ ترقییافتہ دنیا نے جسمانی اور ذہنی خواہشات کی تعمیل و  تکمیل کے لیے انسان کو  بہت کچھ فراہم کیا ہے، یہاں تک کہ زمین اور آسمان کو اپنی مرضی کے مطابق ڈھال لیا ہے، چاند پر قدم رکھا ہے اور ستاروں کی جانب بڑھ رہے ہیں۔ لیکن انسان اپنے اندر کی حیوانیت اور نفسانی خواہشات پر قابو پانے میں ناکام رہا ہے،  ہمارے سماجی رویے اب ہمارے لیے چیلنج بن چکے ہیں، رواداری، اخلاص، تحمل، صبر، استقامت، مساوات، عفو و درگزر، عدل اور انصاف جیسی خوبیاںجو معاشرتی بہتری کی ضامن ہیں اب انسانی معاشرے میں  مسلسل  ناپید ہوتی جا رہی ہیں۔افراد اور اقوام کے لیے پیسہ اور طاقت سب کچھ بن چکے ہیں، کمزوروں کے خلاف اسی طاقت کا استعمال ہو رہا ہے جو کبھی جاہلیت کے دور کی علامت تھی، یہاں جہالت کا مقابلہ علم سے نہیں بلکہ صبر اور تحمل سے ہے۔ قومی اور بین الاقوامی سطح پر انسانی معاشروں میں غصے اور عدم برداشت کا رجحان مسلسل بڑھتا جا رہا ہے، جو ہمارے سماجی مسائل کی بنیادی اہم  وجہ ہے، یہی عدم برداشت طبقاتی کشمکش، نسلی اور قومی امتیاز، انتہا پسندی، اور دہشت گردی میں مسلسل اضافہ کا باعث  بھی بن رہی ہے۔ ایسا لگتا ہے کہ انسان ایک بار پھر جاہلیت کی طرف لوٹ رہا ہے، یا ہم ایک نئے جاہلیت کے دور سے گزر رہے ہیں۔
افراد مل کر معاشرے کی بنیاد رکھتے ہیںاور یہی ایک اہم  وجہ ہے کہ اللہ کے نبی ﷺ نے انسانی معاشرت میں افراد کی اہمیت کو تسلیم کیا ہے انہوں نے اپنی توجہ کا مرکز انفرادی ترقی اور نفس کی پاکیزگی پر رکھا ہے ، نبی اکرم ﷺ نے دشمنوں کے ساتھ بھی شاندار صبر اور عفو کا  نہ صرف مظاہرہ کیا بلکہ  اپنے مخالفین کو بھی معاف کر دیا بلکہ ان کی آئندہ آنے والی  نسلوں کے لیے بھی ہدایت و رحمت کی دعا کی ہے،  بد دعا کے موقع پر بھی آپ  ﷺنے دعا دے کر صبر و تحمل کی بہترین مثال قائم کی ہے ۔جس طرح مختلف باغوں میں مختلف قسم کے پھول اپنیپرکشش بہاریں پیش کرتے ہیں، لیکن ان پھولوں کے ساتھ  کانٹے بھی ہوتے ہیں اسی طرح اللہ تعالیٰ نے انسان کو مختلف  طبعیات و جذبات کا مجموعہ بنا کر اس دنیا میں  بھیجا ہے پھر ان انسانوں  میں عزت، پیار، خلوص اور محبت کی خوشبو ڈ ال دی ہے، مگر ساتھ ہیغضب اور غصے کے جذبات و احساسات  بھی موجودرکھیں  ہیں ۔ اللہ  تبارک و تعالیٰ نے انسان کو بے شمار  مختلف صلاحیتیں اور قوتیں عطا کی ہیں، اور ان میں سے کوئی بھی بے مقصد صلاحیت  نہیں ہے،  ہر ایک صلاحیت  کی ایک خاص اور جائز استعمال  بھی ہے، اور اگر کسی فرد میں ان میں سے ایک بھی صفت نہ ہو تواسے ناقص  و نامکمل سمجھا جاتا ہے۔غصہ، غضب، اور عدم برداشت کے حوالے سے یہ کہنا درست ہے کہ یہ ودیعت کی گئی صلاحیت ہے جو بے مقصد نہیں ہے،  ان کے ذریعے انسان اپنے دین، جان، عزت، اور آبرو کا دفاع کرتا ہے،  یہ نا پسندیدہ اور مکروہ امور کے خلاف ردعمل ظاہر کرنے میں مدد کرتی ہے، اور اپنے آپ اور پیاروں کی حفاظت میں بھی اہم کردار ادا کرتی ہے۔ البتہ، اس کا غلط استعمال ہر صورت میں ناقابل قبول ہے۔ اللہ تعالیٰ نے اپنے نیک، مخلص اور ایمان والے بندوں کی جن خوبیاں اور اوصاف کا ذکر فرمایا ہے، ان میں ایک نمایاں صفت یہ بھی شامل ہے۔
ارشاد ربانی ہے
"وَالْکَاظِمِیْنَ الْغَیْظَ وَالْعَافِیْنَ عَنِ النَّاسِ"[endnoteRef:1] [1:  سورة آل عمران  ۳ :  ۱۴۳] 

"اور وہ ہی ہیں جو غصہ پی جانے والے اور لوگوں سے درگزر کرنے والے ہیں۔"
اس لیے حبیب کریمﷺ نے ارشادفرمایا :" اصل طاقتور اور بہادر شخص وہ نہیں ہوتا جو دوسروں کو زمین پر گرا دے، بلکہ حقیقی پہلوان وہ ہے جو غصے کے وقت اپنے نفس اور جذبات پر قابو رکھے۔"[endnoteRef:2] [2: مسلم بن حجاج القشیری،’’الجامع الصحیح‘‘ کتاب البر و الصلہ  باب فضل  من یملک نفسہ عند الغضب: دارالجیلبیروت ، 1979،حدیث۶۶۱۴۔] 

اسلام نے انسانیت کو پاکیزہ زندگی گزارنے اور ایک صاف ستھرا معاشرہ قائم کرنے کی تعلیم دی ہے۔ اس دین نے انصاف، اعتدال، اور میانہ روی کی اہمیت پر زور دیا ہے، کسی واقعے پر فوری ردعمل ظاہر کرنا برداشت کی کمی اور خود پر قابو پانے میں ناکامی کیعلامت سمجھا جاتا ہے۔ برداشت، جس کو عربی زبان میں "تحمل" بھی کہتے ہیں ،  جس کا مطلب ہے بوجھ اٹھانا، یہ انسانی فطرت کی ایک ایسی خصوصیت ہے جو انسان کو جذباتی حالت میں بھی معاف کرنے اور اپنے جذبات پر کنٹرول رکھنے کی طاقت عطا کرتی ہے۔
عدم برداشت کا مطلب وہ منفی رویہ ہے جب کوئی شخص دوسروں کی رائے، خیالات،یا نقطہ نظر سے متفق نہ ہو اس اختلاف کو برداشت نہ کر ے تو اس کے نتیجے میں جو  نامناسب ردعمل ظاہر ہوتا ہے اس کو عدم برداشت کہتے ہیں۔ اسلام نے اختلاف رائے کی حدود مقرر کی ہیںجو کہ بہت  اہم ہیں، ہمارے معاشرے میں غصہ اور عدم برداشت کے بڑھتے ہوئے رجحانات  کی کئی وجوہات  موجود ہیں، جو معاشرتی، مذہبی، اور سیاسی سطح پر پائے جاتے ہی۔عدم برداشت ایک منفی رویہ ہے جس کا مفھوم یہ ہے کہ جب کوئی شخص دوسروں کے خیالات، آراء، یا نقطہ نظر سے متفق نہیں ہوتا اور اس اختلاف کو قبول نہیں کر پاتاتو  وہ جو نامناسب ردعمل ظاہر کرتا ہے اس کو عدم برداشت کہتے ہیں ،  اس طرح کے رویے کے نتیجے میں اکثر تناؤ اور کشیدگی پیدا ہوتی ہے جو انسانی معاشرے کے لئے بہت نقصان دہ ہے۔ اسلام نے اختلاف رائے کی حدود کو  بلکل واضح کیا ہےجو معاشرتی ہم آہنگی کے لیے بہت ضروری ہیں، ہمارے معاشرے میں غصہ اور عدم برداشت کے بڑھتے ہوئے رجحانات کی کئی وجوہات ہیں۔ یہ مسائل صرف فرد کی سطح پر ہی نہیں بلکہ مجموعی طور پر معاشرتی، مذہبی، اور سیاسی دائرے میں بھی موجود ہیں۔ معاشرتی سطح پر لوگوں کے درمیان اختلافات، مختلف ثقافتی پس منظر، اور تربیتکے فرق کی وجہ سے عدم برداشت بڑھ رہی ہے، اسی طرحمذہبی اختلافات بھی کئی بار تناؤ کا باعث بنتے ہیں، جب لوگ اپنے عقائد میں دوسرے لوگوں کی آراء کو برداشت نہیں کر پاتے۔ سیاسی منظرنامے پراختلافات کی شدت میں بہت حد تک اضافہ ہوتا ہےخصوصا جب سیاسی جماعتیں اپنی رائے کے خلاف نظریات کو قبول کرنے کے لیے بلکل بھی تیار نہیں ہوتیں۔ان حالات  میں معاشرتی تعلیم اور بہتر گفتگو اور صبرکے ذریعے سے ہی ان مسائل کو کنٹرول و قابو پایا ہی جا سکتا ہے۔ اگر ہم اختلاف رائے کو ایک مثبت تجربہ سمجھیں اور اسے سمجھنے کی کوشش کریں تو ہم اپنے معاشرے میں برداشت اور ہم آہنگی کو فروغ دے سکتے ہیں۔ اس طرحعدم برداشت کی جگہ ایک صحت مند بحث اور تبادلہ خیال کی فضا قائم ہو سکتی ہے، جو کہ معاشرتی ترقی کے لیے بہت اہم ہے۔ہماری معاشرتی رویوں میں انتہاپسندی کا رجحان بڑھتا جا رہا ہے جو ایک تشویش ناک  و المناک صورت حال ہے۔ قرآن کریم کی تعلیمات ہمیںیہ سکھاتی ہیں کہ اگر کسی فرد کو کو تکلیف پہنچے تو اس کا بدلہ صرف اتنی ہی مقدار میں لینا جائز ہے جتنی تکلیف ملی ہو، مگر اس سے آگے بڑھ کراگر کوئی شخص صبر و تحمل کا مظاہرہ کرے تو یہصبر و تحمل اس کے لیے بہتر ثابت ہوتا ہے۔رسول اکرم  صلی اللہ علیہ وآلہ وسلم نے بھی برداشت اور صبر کے اصولوں کو فروغ دینے کے لیے کئی عملی اقدامات کیےان کی زندگی میںصبر اور تحمل کی مثالیں ہمیںیہ سکھاتی ہیں کہ غصے اور انتہاپسندی کے بجائے ہم میں جتنی قوت برداشت ہواسی کو اہمیت دینی چاہیے۔ اللہ کے حبیب صلی اللہ تعالی علیہ وآلہ وسلم کی برداشت اور صبر کی مثالیں ہر ایک کے لیے مشعل راہ ہیں،  ان کی تعلیمات ہمیں اس بات کی طرف بھی متوجہ کرتی ہیں کہ ہمیں دوسروں کے ساتھ نرمی اور رحم دلی کے ساتھ پیش آنا چاہیے، چاہے حالات کتنے ہی مشکل کیوں نہ ہوں۔ اسی طرح، ہمیں چاہیے کہ ہم اپنے سماجی رویوں میں تبدیلی لائیں، انتہاپسندی کے بجائے ایک ایسا ماحول قائم کریں جہاں برداشت اور سمجھ بوجھ کی فضا ہو۔ یہ نہ صرف ہمارے ذاتی تعلقات کو بہتر بنائے گا بلکہ معاشرتی ہم آہنگی کی بنیاد بھی فراہم کرے گا۔
دعوت اسلام اور تبلیغ کا آغاز ہوتے ہی اہل مکہ نے آپ صلی اللہ تعالیعلیہ وآلہ وسلم کی سخت مخالفت کی اور دشمنی کا رویہ اپنایا۔ اللہ کے حبیب صلی اللہ تعالی علیہ وآلہ وسلم اور دیگر مسلمانوں پر مختلف مظالم ڈھائے گئے، لیکن قریش کی تمام کوششوں کے باوجود آپ صلی اللہ تعالی علیہ وآلہ وسلم نے صبر، تحمل اور استقامت کا نمونہ پیش کیا۔ آپ نے اہل ایمان کو بھی صبر و برداشت کی تعلیم دی، جس کے باعث دعوت اسلام کی شمع روشن رہی،  آپ کی کوششوں سے یہ پیغام مکہ مکرمہ سے نکل کر دیگر علاقوں میں بھی پھیلنا شروع ہوا، آپ صلی اللہ تعالی علیہ وآلہ وسلم کی ثابت قدمی نے ایک مضبوط بنیاد فراہم کیجس نے مسلمانوں کو مشکل حالات میں بھی استقامت کے ساتھ دین کی تبلیغ کرنے کی ہمت اور حوصلہ  دیا۔ جس کے نتیجے میںاسلام کی دعوت کو نہ صرف اہل مکہ بلکہ قریبی قبائل اور خطوں میں بھی پذیرائی ملی، جو کہ اس پیغام کی صداقت اور طاقت کا ثبوت تھا۔ آپ کییہ کاوشیں اس بات کا پتہ دیتی ہیں کہ صبر اور برداشت کے ساتھ اپنے مقصد پر قائم رہنا کس قدر اہم ہے، اور یہ کہ دین کی سچائی کو کسی بھی مشکل کے باوجود نہیں دبایا جا سکتا۔
سیرت طیبہ کی روشنی و  رہنمائی میں عدم برداشت  و غصہ کے مسئلے کا حل تلاش کرنے کے لیے ایک اہم اصول یہ ہے کہ ہمیں عفو و درگزر کی راہ اپنانا چاہیے، عفو و درگزر کا مظاہرہ کرنا کمزورییا بزدلی کی علامت نہیں، بلکہیہ اللہ  تبارک و تعالیٰ کی رحمت  و شفقت کا ایک اظہار ہے۔ حضرت محمد صلی اللہ تعالی علیہ وآلہ وسلم کی تعلیمات میں غصہ اور عدم برداشت کے بارے میں اہم رہنمائی موجود ہے۔ ایک مشہور حدیث میں آپ صلی اللہ تعالی علیہ وآلہ وسلم نے فرمایا:
 فَمَا تَعُدُّونَ الصُّرَعَةَ فِيكُمْ؟ قَالَ: قُلْنَا: الَّذِي لَا يَصْرَعُهُ الرِّجَالُ، قَالَ: لَيْسَ بِذَلِكَ، وَلَكِنَّهُ الَّذِي يَمْلِكُ نَفْسَهُ عِنْدَ الْغَضَبِ ".

 آپ نے فرمایا : " تم اپنے خیال میں پہلوان کسے سمجھتے ہو؟ " ہم نے کہا : جس کو لوگ کیں ۔ آپ نے فرمایا : " پہلوان وہ نہیں ہے ، بلکہ پہلوان تو وہ شخص ہے جو غصے کے وقت خود پر قابو رکھتا ہے ۔ "
ترجمہ:آپ صلی اللہ علیہ و آلہ وسلم نے لوگوں سے پوچھا کہ تم لوگ پہلوان کس کو سمجھتے ہو تو ہم نے بولا کہ جس شخص کو لوگ   (   کشتی میں ) پچھاڑ نہ سکیں تو آپ صلی اللہ علیہ و آلہ وسلم  نے فرمایا کہ حقیقت میں طاقتور وہ نہیں ہے جو دوسروں کو شکست دے، بلکہ طاقتور وہ ہے جو غصے کی حالت میں اپنے آپ پر قابو رکھتا ہے"[endnoteRef:3] [3: النيسابوري مسلم امام ابو الحسین بن حجاج ‘‘صحیح مسلم’’ مطبوعہ نزار مصطفی الباز مکۃ المکرمہ ۱۴۱۷ھ  باب   فضل ما یملک  نفسہ عند الغضب  ۔ رقم الحدیث6641] 

یہ حدیث ہمیں اس بات کا سبق دیتی ہے کہ حقیقی قوت انسان کی قابلیت میں نہیں، بلکہ اس کی خود پر قابو پانے کی صلاحیت میں ہے،  جب ہم غصے کے موقع پر عفو و درگزر کا راستہ اختیار کرتے ہیںتو نہ صرف اپنی فطرت کو بہتر بناتے ہیںبلکہ دوسروں کے لیے بھی ایک مثبت مثال قائم کرتے ہیں۔سیرت النبیصلی اللہ تعالی علیہ وآلہ وسلم میں عفو و درگزر  و برداشت کی کئی اہم  و مشھور مثالیں ملتی ہیں، جہاں آپ صلی اللہ تعالی علیہ وآلہ وسلم نے اپنے مخالفین کے ساتھ بھی نرمی اور تحمل سے پیش آنے کا مظاہرہ کیا۔ اس طرح کے رویے نے اسلامی دعوت کو پھیلانے میں اہم کردار ادا کیا اور معاشرتی ہم آہنگی کو فروغ دیا۔یہ اصول ہم کویہ بھی سکھاتا ہے کہ ہمیں اپنے اندر برداشت اور صبر کی صفات پیدا کرنی چاہئیں، تاکہ ہم نہ صرف اپنی ذات کی اصلاح کر سکیں بلکہ اپنے معاشرتی روابط کو بھی بہتر بنا سکیں۔قرآن مجید اور سیرت طیبہ میں عفو و درگزر اور برداشت کی بے شمار مثالیں موجود ہیں، جنہیں اپنانے سے معاشرے میں غصہ اور عدم برداشت کو کم کیا جا سکتا ہے۔ دین اسلام نے جن عبادات کو فرض قرار دیا ہے، جیسے نماز، روزہ، حج، اور زکوٰۃ،یہ تمام عبادات انسان میں ضبط نفس اور برداشت کی صلاحیت پیدا کرتی ہیں۔ یہ عبادات دراصل انسان کی روحانی و اخلاقی تربیت کا ذریعہ ہیں اور انہیں اپنانے سے فرد میں تحمل، صبر اور برداشت کی خوبیاں پروان چڑھتی ہیں۔ عصر حاضر میں جہاں تشدد اور عدم برداشت کے رجحانات بڑھ رہے ہیں، اس ضرورت کو محسوس کرتے ہوئے اسلامی تعلیمات کو عام کرنا انتہائی اہم ہے۔ ہمیںیہ سمجھنا ہوگا کہ اسلامی تعلیمات کی روشنی اور ان کی رہنمائی کے ذریعے ہی مسائل کا حل دریافت کیا جا سکتا ہے، تاکہ ہم انسانیت کو ان نقصانات سے محفوظ رکھ سکیں۔
اس حوالے سے والدین، اساتذہ، اور علماء کا کردار بہت اہم ہے۔ والدین اپنے گھروں میں ان اصولوں کی اہمیت کو اجاگر کریں، اساتذہ اپنے دروس میں طلبہ کو قرآن اور سیرت کی تعلیمات سے روشناس کرائیں، اور علماء اپنے خطبات میں ان موضوعات کو اہمیت دیں،یقیناًیہ ذمہ داری ہم سب  لوگوں پر عائد ہوتی ہے کہ ہم قرآن مجید اور سیرت طیبہ کے اسوہ حسنہ پر عمل کریں اور اس کو ایک دینی فریضہ سمجھیں،جب ہم معاشرے میں برداشت اور عفو و درگزر کی فضاء قائم کریں گے، اس کا فائدہ صرف ایک فرد تک محدود نہیں رہتا بلکہ اس کے اثرات پورے معاشرے پر بھی خوشگوار انداز میں ظاہر ہوتے ہیں، جو کہ ایک امن پسند اور باہمی احترام کے ماحول کی تشکیل میں مددگار ثابت ہوگا۔
  قوتِ غصہ میں تفریط
تفریط سے مراد یہ ہے کہ کسی کے اندر غصے کا جذبہ اس قدر کمزور ہو جائے کہ وہ تقریباً ختم ہی ہو جائےیہ ایک ناپسندیدہ صفت ہے، کیونکہ اس حالت میں انسان کی مروت، بہادری، اور غیرت کا ختم ہو جانا ایک بڑی کمزوری کی علامت ہے۔ اگر کسی فرد میںیہ خصوصیات نہیں ہیں تووہ حقیقی کمال کی اہلیت سے محروم رہتا ہے، اور اس کی حیثیت حشرات الارض، یعنی کیڑے مکوڑے کی مانند ہو جاتی ہے۔امام شافعی رحمۃ اللہ علیہ نے اس حوالے سے ایک اہم نکتہ بیان کیا ہے، جس میں فرمایا کہ: "جس انسان کو غصہ دلایا گیا اور اسے غصہ  نہ آیا تو اس کی مثال گدھا جیسی  ہے۔"[endnoteRef:4] [4:  غزالی  امام  ابو حامد محمد بن محمد’’لباب الاحیاء‘‘کراچی: مکتبۃ المدینہ، 2008 ،ص۲۴۹۔( س ن)] 

یہ قول اس بات کی عکاسی کرتا ہے کہ غصہ ایک فطری جذبہ ہے، اور اگر انسان اسے بالکل مٹا دے تو اس کی شخصیت میں ایک اہم عنصر کی کمی واقع ہو جاتی ہے۔اللہ پاک  نے صحابہ رضی اللہ عنہم کی بہادری اور حمیت کی تعریف کی ہے، جو اس   چیز کا ثبوت ہے کہ غصے کا ایک متوازن استعمال انسانی کردار کی اہمیت کو بڑھاتا ہے۔ صحابہ کرام کے اندر یہ جذبہ موجود تھا، اور یہی سبب تھا کہ وہ دین کے لیے ہر قسم کی چھوٹی بڑی  قربانی دینےکے لیے تیار رہتے تھے: "اَذِلَّۃٍ عَلَی الْمُؤْمِنِیْنَ اَعِزَّۃٍ عَلَی الْکٰفِرِیْنَ"[endnoteRef:5] [5:  سورة المائدہ  ۵ : ۵۴] 

’’وہ لوگ مومنوں (مسلمانوں) پر نرم مزاج (اور) کافروں پر بہت سخت ہوں گے‘‘
مناسب غصہ جو کہ ضبط نفس کے ساتھ ہو، انسان کو اپنے حقوق کے تحفظ کے لیے متحرک کرتا ہے۔ اس طرح، ہمیں چاہیے کہ ہم غصے کے اس پہلو کو سمجھیں اور اس کی مثبت قوت کو اپنی زندگی میں شامل کریں، تاکہ ہم اپنی غیرت، بہادری، اور مروت کی خصوصیات کو برقرار رکھ سکیں،غصہ اگر صحیح طریقے سے کنٹرول کیا جائے تو یہ انسان کی شخصیت میں ایک قیمتی اضافہ کر سکتا ہے، جبکہ اس کی کمی انسان کو کمزور بنا دیتی ہے۔ غصے کی کمی اور غیرت کی اہمیتغصے کے جذبے کی کمی کا ایک اہم نتیجہیہ ہے کہ انسان اپنے محرم عورتوں جیسے بہن،  بیٹی، اور بیوی کے بارے میں غیرت کا مظاہرہ کرنے میں ناکام ہو جاتا ہے۔ یہ بات  اس چیز کی عکاسی کرتی ہے کہ جب ایک فرد کے اندر غصے کی صحت مند سطح موجود نہیں ہوتی، تو وہ اپنے قریب ترین رشتوں کے تحفظ کے حوالے سے بھی غیرت کو بھول جاتا ہے۔رسول اکرمﷺ نے اس حوالے سے ایک اہم حقیقت بیان کی ہے کہ "غیرت ایمان کا حصہ ہے۔[endnoteRef:6] [6: ا      لبیھقی امام ابی بکر احمد بن الحسین ’’ لسنن الکبریٰ للبیھقی‘‘  کتاب الشاھدات‘‘  دار الکتب العلمیہ  بیروت الطبعہ الثالثہ ۱۴۲۴ ھ الرقم الحدیث: 21023] 

 اس فرمان سے یہ واضح ہوتا ہے کہ غیرت کا جذبہ نہ صرف ایک اخلاقی قدر ہے بلکہ یہ ایمان کی ایک اہم علامت بھی ہے، جب ایک شخص اپنی غیرت کو کھو دیتا ہےتو وہ دراصل اپنے ایمان کی ایک بنیادی خصوصیت سے بھی محروم ہو جاتا ہے۔غیرت انسان کی فطری جبلت ہےجو اسے اپنے عزیزوں کے حقوق کی حفاظت کے لیے متحرک کرتی ہے۔ اس کی غیرت کے بغیر انسان کسی بھی قسم کی چھیڑ چھاڑ یا ناانصافی کے خلاف کھڑے ہونے کی ہمت کھو دیتا ہے۔ اس لیے ضروری ہے کہ ہم  لوگ اپنے اندر غصے  برداشت اور غیرت کی صحت مند سطح کو برقرار رکھیں، تاکہ ہم اپنے خاندان خاص طور پر اپنی محرم خواتین کے دفاع میں فعال کردار ادا کر سکیں،غیرت کا یہ جذبہ نہ صرف انسان کی ذاتی زندگی میںبہت اہم ہے بلکہ یہ چیز معاشرتی سطح پراہم مثبت اثر ڈال سکتی ہے، کیونکہیہ انسانوں کو ایک دوسرے کا خیال رکھنے اور ان کی عزت کی حفاظت کے لیے متحرک کرتا ہے،اس لیے ہمیں چاہیے کہ ہم اپنے اندر غصے اور غیرت دونوں کی نشوونما کریں، تاکہ ہم اپنے اور اپنے عزیزوں کے حقوق کا بہتر طور پر حفاظت و خیال رکھ سکیں۔
     غصہ میں افراط
غصہ میں افراط کا مطلب ہے جب یہ احساس حد سے بڑھ جائےجو کہ انسان کے لیے ایک مذموم حالت ہوتی ہے،جب غصہ ایک شخص پر غالب آ جاتا ہے تو وہ اپنی عقل و دانش سے  بلکل عاری ہو جاتا ہے، اور اس  انسان کے اندر سے غور و فکر  کرنے کی صلاحیت ختم ہو جاتی ہے۔ اس کیفیت میں انسان اپنی معقولیت کھو دیتا ہے، اور اس کے پاس اپنی قوت اور اختیار کا کوئی شعور نہیں رہتاایسی حالت میں مبتلا فرد ہر قسم کی نصیحت سننے اور سمجھنے میں ناکام ہو جاتا ہے، وہ ہر چیز کو اپنی عینک سے دیکھتا ہےجو عموماً جذباتی ہوتی ہے۔ 
"حضرت وہب بن منبہؓ کی ایک طویل روایت میں یہ بات بڑی وضاحت کے ساتھ بیان ہوئی ہے کہ ایک عیسائی راہب مسلسل عبادت میں مشغول رہتا تھا۔ شیطان نے کئی بار کوشش کی کہ اسے بہکائے مگر ہر مرتبہ ناکام رہا۔ آخرکار شیطان نے اپنی اصلیت ظاہر کی۔ راہب نے اس سے سوال کیا کہ انسان کی کون سی عادت یا کمزوری ایسی ہے جو تمہارے لیے سب سے زیادہ مددگار ثابت ہوتی ہے؟ شیطان نے جواب دیا: "غصہ۔ جب انسان غصے میں آتا ہے تو میں اسے اپنی مرضی کے مطابق اس طرح قابو میں کر لیتا ہوں جیسے بچہ گیند کو ادھر اُدھر اچھالتا ہے۔"[endnoteRef:7] [7: الهیتمی شھاب الدین    احمد بن محمد بن حجر ،’’الزواجرعن اقتراف الکبائر‘‘ دار الکتب العلمیہ  بیروت   ۹۷۴ ھ ،ص ۱۸۵] 

یہ بات واضح کرتی ہے کہ غصہ ایک خطرناک جذبہ ہے، جو انسان کی سوچ و غور وفکر کی صلاحیت کو ختم کر سکتا ہے،اس کے نتیجے میں انسان اپنی صحیح راہ سے بھٹک سکتا ہے اور غلط فیصلے کر سکتا ہے۔ لہذاضروری ہے کہ ہم اپنے اندر غصے کے اس پہلو کو سمجھیں اور اس پر قابو پانے کی کوشش کریں، تاکہ ہم اپنی زندگی کے فیصلوں میں عقلی اور منطقی رہ سکیں  کیونکہ غصے کی زیادتی بعض اوقات جان لیوا اور نقصان دہ بھی ثابت ہو سکتی ہے۔ اس کے نتیجے میں انسان نہ صرف دوسروں کو نقصان پہنچاتا ہے بلکہ اپنی جان کو بھی خطرے میں ڈال دیتا ہے۔ معاشرتی سطح پر غصہ اور عدم برداشت کییہ بڑھتی ہوئی لہر ہمارے نظام پر منفی اثر ڈال رہی ہے۔ ہر فردچاہے وہ چھوٹا ہو یا بڑااس کے اثرات سے محفوظ نہیں ہے،بہت سی صورتحال میں لوگ معمولی سی باتوں پر غصے کا اظہار کرتے ہیںجو کہ حیرت انگیز ہے، چاہے گھریلو مسائل ہوں یا دفتری حالات، سڑکوں پر ٹریفک کے مسائل ہوں یا تفریحی مقامات، ہر جگہ لوگ معمولی معاملات پر غصے سے بے قابو ہو جاتے ہیں۔ یہ رویہ نہ صرف فرد کی زندگیبلکہ پورے معاشرے کے لیے خطرہ بن گیا ہے، اور ہمیں اس پر قابو پانے کی سخت  ضرورت ہے۔لیکن ہمارے  معاشرے میں عدم برداشت  کے   رویے عام ہیں جیسے غیرت کے نام پر قتل، یا کسی کی پسند کی شادی کرنے پر تشدد، جو دراصل افراط کی مختلف شکلیں ہیں۔اسلامی تعلیمات کے مطابق، کسی انسان کو یہ حق نہیں دیا گیا کہ وہ بلاوجہ دوسروں کی جان لے، دین اسلام نے ہم کو صبر اور برداشت کی تعلیم دی ہے، جو کہ ہماری زندگیوں میں سکون اور ہم آہنگی کی بنیاد بن سکتی ہے۔حقیقتیہ ہے کہ ہمارے  اس معاشرے میں جو  مختلف قسم کی بے سکونی اور مسائل پائے جاتے ہیںان کی جڑیں اسی غصے اور عدم برداشت  سے ملی ہوئی  ہیں، اگر ہم اپنی سوچ اور رویے میں تبدیلی لائیں اور عفو و درگزر کو اپنائیں تو ہم نہ صرف اپنی زندگیوں میں خوشی پیدا کر سکتے ہیں بلکہ معاشرتی امن کو بھی فروغ دے سکتے ہیں۔  اس لئے ہمیں چاہیے کہ ہم اس مسئلے کی سنجیدگی کو سمجھیں اور ایک مثبت تبدیلی کی طرف قدم بڑھائیں، جب کسی چھوٹییا معمولی بات کو  اپنا انا کا بڑا  مسئلہ بنا لیا جاتا ہے تو اس کا نتیجہ صرف دو افراد کی لڑائی تک محدود نہیں رہتا بلکہ یہ تنازع بڑھ کر دو خاندانوں، پھر دو گھروں تک بڑھ جاتا ہے  ا ور بالآخر قانونی معاملات  بن کر  تھانے، کچھری اور  عدالتوں تک جا پہنچ جاتا ہے پھر جانی نقصان کے ساتھ ساتھ  مالی نقصان تک جا پہنچتا ہے۔ اس طرح کی صورت حال معاشرتی امن و سکون کو  بھی متاثر کرتی ہے اور انسان کی زندگیوں میں بے چینی پیداکرتی ہے۔قرآن مجید میں بھی غصے کی افراط سے بچنے کی ہدایت کی گئی ہے،  اللہ تبارک و تعالیٰ نے اس طرح کے لوگوں کی یوں  تعریف کی ہے جو برداشت اور درگزر کا مظاہرہ کرتے ہیں اور انہیں احسان کرنے والوں کے زمرے میں شمار کیا ہے۔ 
جیسا کہ اللہ تبارک و تعالی  کا ارشاد ہے:"وَاللہُ یُحِبُّ الْمُحْسِنِیْنَ"[endnoteRef:8] [8: سورة آل عمران  : ۱۴۳] 

	"اور اللہ پاک احسان کرنے والوں سے محبت فرماتا ہے۔"
یہ آیت مبارکہ اس  چیز کی نشاندہی کو ظاہرکرتی ہے کہ اللہ تعالیٰ ان افراد کی قدر کرتا ہے جو دوسروں کے ساتھ حسن سلوک کرتے ہیں اور جو اپنی انا کو پیچھے چھوڑ کر معاملات میں صبر و برداشت سے کام لیتے ہیں، اگر ہم اپنی زندگیوں میں عفو و درگزر کو اپنائیں تو ہم نہ صرف اپنے مسائل کو  خود حل کر سکتے ہیں بلکہ معاشرتی سطح پر بھی امن و محبت قائم کر سکتے ہیں،  اس سے نہ صرف ہم خود کو بلکہ اپنے  ہی ارد گرد کے  تمام لوگوں کو بھی سکون فراہم کر سکتے ہیں،  غصے اور انا کے معاملات کو سمجھنے اور ان سے بچنے کی کوشش ہمیں ایک بہتر معاشرتی زندگی کی طرف لے جا سکتی ہے، یعنی اللہ رب العزت کے نزدیک یہ عمل پسندیدہ عمل ہے۔قرآن مجید کی تفسیریعنی حدیث مبارکہ اور سیرت النبی صلی اللہ تعالی  علیہ وآلہ وسلم میں بھی غصے پر قابو پانا اور غصے کو  ہر حال میں برداشت کرنے پر  بہت زور دیا گیا ہے۔ اسی طرح  ایک حدیث میں بیان کیا گیا ہے:
" حدیث شریف نہایت حکمت بھرا پیغام دیتی ہے۔ حضرت ابوہریرہؓ بیان کرتے ہیں کہ ایک شخص نے بار بار رسول اللہ ﷺ سے نصیحت طلب کی، تو آپ ﷺ نے ہر مرتبہ صرف یہ فرمایا: "غصہ نہ کرو۔"[endnoteRef:9]  اگر اس ارشاد پر غور کیا جائے تو معلوم ہوتا ہے کہ غصہ اور عدم برداشت ہی بیشتر برائیوں کی جڑ ہیں۔ انسان جب اپنے جذبات پر قابو نہیں رکھ پاتا تو نہ صرف دوسروں کو نقصان پہنچاتا ہے بلکہ اپنی محنت اور کامیابیوں کو بھی ضائع کر بیٹھتا ہے۔ اکثر دیکھا گیا ہے کہ ایک لمحے کے غصے میں کئی برسوں کی محنت برباد ہو جاتی ہے۔ اسی طرح بہت سے باصلاحیت اور قابل افراد محض اپنے غصے پر قابو نہ رکھنے کی وجہ سے ناکامی اور مایوسی کا شکار ہو جاتے ہیں۔ اسی لیے رسول اکرم ﷺ نے مختصر مگر جامع انداز میں نصیحت فرمائی کہ غصے سے اجتناب کیا جائے اور ہر حال میں صبر و ضبط کو اپنایا جائے، کیونکہ یہی کامیاب اور پر سکون زندگی کی بنیاد ہے۔" [9:  البخاری محمد بن اسماعیل ابو عبد اللہ ‘‘ صحیح البخاری ’’ مطبوعہ دار الکتب العلمیہ بیروت ۱۴۱۲ھحديث۶۱۱۶۔] 

غصہ اور عدم برداشت کے اثراتکا جائزہ:
غصہ اور عدم برداشت کے اثرات ہمارے   گھریلو مسائل، دفتری حالات، سڑکوں کی مصروفیتیا عوامی مقامات، یہاں تک کہ تفریحی مقامات پر بھی نمایاں نظر آتے ہیں ، عدم برداشت کی وجہ سے  لوگوںمیں  اکثر معمولی سی معمولی باتوں پر  بہت غصہ آتا ہےاور وہ  لوگ بے قابو ہو جاتے ہیں،یہ رویہ حیران کن  اور تباہ کن بھی ہے، کیونکہ ان مواقع پر عفو و درگزر اور حسن سلوک کے اصولوں پر اگر عمل نہ کیا جائے تو ہمارا معاشرہ بہت بڑی تباہی کا سامنا کر سکتا ہے  ،لیکن موجودہ دور میںغصہ اور عدم برداشت کے بڑھتے ہوئے رویے ہماری معاشرتی ساخت کو بہت  متاثر کر رہے ہیں۔
غصے کے جسم پرمختلف  اثرات:
انسانی جسم پر جوغصے کی وجہ سے مختلف اثرات مرتب ہوتے ہیں ان میں سے چند یہ ہیں ۔
 غصہ انسان کے جسم پر کئی طرح کے منفی اثرات چھوڑتا ہے۔ ان میں سب سے پہلے چہرے کا رنگ بدل جانا شامل ہے۔ اس کے ساتھ ساتھ کندھوں میں کپکپی سی محسوس ہونے لگتی ہے اور انسان اپنے افعال و حرکات پر قابو کھو بیٹھتا ہے۔ بےچینی اور اضطراب اس کے رویے میں نمایاں ہو جاتے ہیں جس کی وجہ سے آنکھیں سرخ ہو جاتی ہیں اور ناک کے نتھنے پھولنے لگتے ہیں۔ کبھی تو پورے جسم کی ہی حالت تبدیل ہو جاتی ہے۔ اگر کوئی شخص غصے کی کیفیت میں اپنی صورت دیکھ لے تو شرمندگی کے باعث فوراً ہی اس کا غصہ کم ہونے لگتا ہے۔ معاشرے میں عام مشاہدہ ہے کہ جو لوگ زیادہ غصہ کرتے ہیں، ان کے چہرے پر مستقل طور پر ناگواری اور ناراضگی کے آثار جھلکتے رہتے ہیں۔
 غصے کے زبان پر اثرات :انسان کی زبان پر غضب اور غصہ  کے اثرات زیادہ  نمایاں ہوتے ہیں کہ اس سے  فرد کی زبان سے از خود  مختلف قسم کی بری باتیں مثلاً فحش اور گندی گالیاں وغیرہنکلتی ہیںجن سے ہر سلیم الفطرت  انسان کو بہت  حیا و شرم آتی ہے۔    
 غصے کے انسانی  اعضاء پر اثرات:انسانی اعضاء پر غصے  کے اثرات  بھی اس طرح  سےنمایاں ہوتے ہیں کہ نوبت  گالم  و گلوچ اور مار پیٹ سے بہت  آگے بڑھ کر بعض اوقات  ایک دوسرے کو قتل و غارت تک پہنچ جاتی ہے۔ اگر اس حالت میں  کوئیفرد بدلہ لینے کی طاقت وقوت  نہ رکھتا ہو تو وہ  فرد اپنا غصہ خود پر  ہی نکال لیتا ہے وہ خود اپنے ہی کپڑ ے پھاڑ ڈیتا ہے اور اپنے جسم کو ضربیں بھی لگاتا ہے اس طرح وہ  فرد نہ صرف اپنے آپ کو بلکہ جانوروں اور گھر کی دوسری چیزوں کو بھی نقصان پہنچانے سے  بلکل بھی گریز نہیں کرتا۔ 
غصے کے انسانی  دل پر اثرات: انسانی دل پہ غصے کے اثرات فورا  ظاہر ہوتے ہیں انسان کا جس  فرد پہ غصہ ہوتا ہے اس فرد  کے خلاف اپنی  دل ہی دل میں کینہ بغض  ا حسد  اور نفرت پیدا ہو جاتی ہے۔اس  فرد کی مصیبت پر  اس کو خوشی اور راحت  اور  اس فرد  کی خوشی و راحت  پر اس انسان کو  غم  دکھ اپنی دل میں   محسوس کرتا ہے  جس کا اظہار  وہ کبھی کبھی کرتا  بھی رہتا ہے، اس  انسان  کی کمزوری اور کوتاہی اور ہر جگہ اس  فرد کا مذاق اُڑانے کا خیال اس کے دل ہی دل میں رہتا ہے اور اس  شخص کو نقصان پہنچانے کا کوئی بھی موقعہ ہاتھ سے جانے نہیں دیتا  اور  اس کے علاوہ بھی بہت سی برائیاں انسانی معاشرےمیں  جنم لیتی  ہیں  ۔ [endnoteRef:10] [10: الهیتمی،الزواجرعن اقتراف الکبائر،ص۲۰۲-۲۰۳] 

غصہ میں اعتدال:انسان کا اہم  کمال یہ ہے کہ اس  کے اندر غضب و غصہ کی قوت معتدل ہو یعنی نہ تو اس قوت  میں  زیادتی ہو اور نہ ہی کمی بلکہ   معتدل ہو اوریہ طاقت دین اسلام  کی تعلیم کے تابع ہو یہ اس  وقت بھڑکے اور جوش کھائےجہاں اس کی غیرت و حمیتکی ضرورت ہو ، جہاں بردباری اور نرم مزاجی سے کام لینا مناسب ہو وہاں یہ حمیت  بجھی رہے  تو بہتر ہے، اور یہ وہی کیفیت ہے جس کی تعریف حبیب کریمﷺ نے ان پیارے الفاظ  مبارکہ میں بیان فرمائی ہے کہ 
"امور کی بھلائی ان کا اعتدال یعنی درمیانہ پن ہے۔" [endnoteRef:11] [11: االنيسابوري مسلم امام ابو الحسین بن حجاج ‘‘صحیح مسلم’’ مطبوعہ نزار مصطفی الباز مکۃ المکرمہ ۱۴۱۷ھ  باب   الاقتصاد فی الموعظہ   ۔ رقم الحدیث7129 ] 

دین اسلام نے انسانوں لیے یہ  چیز پسند کی ہے  اور ہر مسلمانوں  سے یہ ہی مطالبہ کیا ہے کہ وہ غصے  کی حالت میں اعتدال  میں رہیں  ایک اور حدیث مبارکہ میں رسول اللہ ﷺ نے فرمایا کہ 
"جو شخص اللہ کی خاطر محبت کرے، اللہ کی رضا کے لیے کسی سے ناراضی رکھے، اللہ کے لیے کچھ عطا کرے اور اللہ کی خاطر ہی کسی چیز سے روک لے، تو اس نے اپنے ایمان کو کامل کر لیا۔"[endnoteRef:12] [12: السجستاني أبو داود سليمان بن الأشعث‘‘ سنن أبي داود’’ الناشر :(بيروت: دارالفکر، 1986) ،ج۲،صرقم الحدیث۲۸۷۔] 

غصے کا خاتمہ:
یہنا ممکن ہے کہ غصہ بالکل ختم ہو جائے  ہاں ایسا ہو سکتا ہے کہ بعض کاموں میں غصہ  بلکل ظاہر نہ ہو اور کسی وقت اس کا  اظہار بھی   ہو  اور لوگ یہ سمجھیں کہ اس  فرد کا غصہ بلکل  ختم ہو گیا ہےاور کچھ تو ایسے لوگ بھی  معاشرے میں موجود ہوتے ہیں جن کا دل   ذکر الٰہی اور توحید میںاس قدر  مشغول ہوتا ہے  کہ ان کا دل کسی اور کام  میں مشغول  نہیں ہوتا ہے، ان لوگوں کا  ایسے مواقع پر بھی نہ صرف غصہ دب جاتا ہے بلکہ ختم ہو  جاتا ہے، کچھ اس طرح کے واقعات  کی مثال تاریخ سے دی جاتی ہے ۔
ایک  شخص نے بزرگ  شیخ ربیع بن ہیثم کو  برا بھلا کہا اور گالی دی تو اس نے اس شخص کو جواب میں بولا کہ میرے اور جنت کے درمیان ایک بڑی سی  گھاٹی حائل ہے جس کو میں پار کر نے میں مصروف ہوں اور  اگر  میں یہ گھاٹی  پار کرلوں تو  متیری اس بدتمیزی اور گالیوں  کی کوئی مجھے پرواہ نہیں ہے اور  اگر  یہ گھاٹی  پار  نہ کر سکوں تو تیرییہ گالیاں اور  بدتمیزی مجھ کو  کافی نہیں ہے  بلکہ میں  اور زیادہ ایسی گالیوں اور بدتمیزی  کا مستحق ہوں ۔
"امیر المومنین خلیفہ اول حضرت ابو بکر صدیق ؓ  کو ایک موقعہ پر  کسی شخص نے گالی اور بد تمیزی  کی تو  آپ رضی اللہ عنہ نے فرمایا: میر ے  اور بھی ایسے بہت سے عیوب اور کمزوریاں ہیں جو تجھ کو ابھی  معلوم نہیں ہیں۔"   
ایک  شخص نے امام الشعبی رحمتہ  اللہ علیہ  کو  موقع پر کوئی بری اور سخت بات کہی تو امام الشعبی رحمتہ  اللہ علیہ  نے  اس کے جواب فرمایا  کہ اگر تو یہ بات سچ کہتا ہے تو اللہ تبارک وتعالی   میری مغفرت اور رحم  فرمائے اور اگر تم  جھوٹ کہتے ہو تو اللہ تبارک وتعالی  تمہاری  مغفرت فرمائے‘‘۔[endnoteRef:13] [13: غزالی  امام  ابو حامد محمد بن محمد ’’شاہراہ ہدایت‘‘  ترجمہ کیمیائے سعادت،مترجم:علامہ فیض احمداویسی(لاہور: زاویہ پبلشرز،س۔ن)،ص۴۹۴۔] 

 غصہ و عدم برداشت  کو دور کرنے اور اس پر قابو پانے کے چند طریقے درج ذیل ہیں:
اگر ہم  لوگ صرف  آخرت کی فکر کریں اور یہ چیز اپنےمدنظر رکھیں کہ اللہ  تبارک وتعالی   اور حضور اکرم ﷺ اس بات سے بہت  خوش ہوتے ہیں،  کہ میرا یہ  بندہ میری  خوشی و محبت  او ر رضا کی خاطر جب اس کو  کوئی ناپسندیدہ بات  یا چیز پہنچے تو وہ  اس پر غصہ نہیں کرتا   بلکہ  صبر و تحمل  اس پر غالب رہتا ہے ۔  اس طرح  کی سوچ  و خیال سے ہم بھی اپنے غصہ و عدم برداشت کے بڑھتے ہوئے زور کو توڑسکتے ہیں۔
طریقہ اول :انسان اللہ تبارک وتعالی  کی قدرت و طاقت پر غور و فکر کرے کہ اللہ تبارک وتعالی   مجھ  پر بھی غضب و غصہ  فرمانے پر قادر ہے اور ہم  لوگ کمزور ہیں  اور قیامت کے روز ہم اس کے  عفو و درگزر کےزیادہ محتاج  ہیں تو اس  لیے ہمیں چاہیے کہ  دوسرے لوگوں  پر غصہ نہ کریں اور لوگوں کی چھوٹی چھوٹی غلطیوں کومعاف  اور درگزر کریں تاکہ قیامت کے دن اللہ پاک ہم کو بھی  اس طرح  معاف  فرمائے ۔
  طریقہ دوم:انسان خود  یہ تصور کرے کہ اگر سامنے والے  کی جگہ پر میں خود ہوتا اور کوئی میرے اوپر غصہ کرتا اور میری عزت مجروح کرتا اور یہ غلطی مجھ سے صادر ہوتی تو  اس سے مجھ پر کیا گزرتا ؟چنانچہ وہ خود  یہ سوچ کر اپنا غصہ قابو میں رکھ سکتا ہے۔
  طریقہ سوم: اگر انسان اپنے غصے کی حالت اور اس کی بدصورتی پر غور کرے تو وہ پائے گا کہ شدید غصے میں اس کا حال کسی درندے یا وحشی جانور سے مشابہ ہو جاتا ہے اور بردبار  و صابر شخص  کو انبیاء کرام علیہم السلام و اولیاء کرام سے مشابہت دے  ، اور  یہ  تصور اور خیال کرے کہ اسے کس کے مثل بننا ہے تو اس تصور سے اس کا غصہ ٹھنڈ ا پڑ جائے گا ۔
  طریقہ چہارم :غصے والا شخص ہر وقت شیطان مردود  لعین سے اللہ رب العزت کی پناہ مانگے یعنی’’اَعُوْذُ بِاللهِ مِنَ الشَّيْطَانِ الرَّجِيْمِ‘‘ پڑھ لے، اور پانی پی لےیا پھر وضو کرلے اگر پھر بھی اس کا غصہ ٹھنڈ ا نہ ہو تو ،اس کو  چاہیئے کہ وہ بیٹھ جائے اور  اگر پھر بھی اس کا  غصہ کم نہ ہو تو  پھر وہ شخص لیٹ جائے  ۔
حبیب کریمﷺ کا فرمانِ ہے کہ :’’غصہ انسان کے  دل میں ایک  دہکنے والا انگارہ ہے اور کیا تم  لوگ غصے والے فرد کی رگوں کا پھولنا اور  پھر آنکھوں کا  تیزسرخ ہونا نہیں دیکھتے ہو ؟ اس لیے تم میں سے کسی فرد کو جب و غصہ آجائے تو اس کو  چاہئے کہ وہ فرد  فورا بیٹھ جائے اور  اگر وہ شخص بیٹھا ہوا ہے تو وہ فرد  تو لیٹ جائے پھر بھی  اگر اس کا  غصہ ختم نہ ہوتو اسے فرد کو  چاہیئے کہ  وہ وضو یا پھر غسل کر لے کیونکہ آگ  (غصہ) کو پانی ہی بجھاتا ہے‘‘۔[endnoteRef:14] [14:  الزبيدی العلامۃ السيدمحمدبن محمد الحسينی ،’’إتحاف السادة المتقين‘‘ بشرح إحياء علوم الدين(بيروت: دارالکتب العلمیۃ)،ص۹/۴۲۵۔] 

  طریقہ پنجم :غصے پر قابو پانے کا ایک طریقہ یہ بھی ہے کہ انسان  کو جب غصہ آجائے تو وہ خاموش ہو جائے اس میں ہی اس کی  عافیت ہے۔ جیسا کہ حضور نبی کریمﷺ   کا ا رشاد مبارکہ ہے
"جب تم میں سے کسی کو غصہ آئے تو اسے چاہیے کہ وہ خاموشی اختیار کرے۔"[endnoteRef:15] [15:  احمد بن حنبل‘‘ مسند  امام احمد بن حنبل’’مطبوعہ مکتب اسلامی بیروت ۱۳۹۸ھ  رقم الحدیث ۲۱۳۶] 

اسی طرح  جب غصہ آئے تو انسان اس جگہ سے  فورا ہٹ جائےیا پھرکسی اور کام میں خود کو مشغول  و مصروف رکھنے بہرحال غصہ کو پی جانا اور اس پر ضبط رکھنا    اور دوسرے کو معاف کرنااگرچہ وہ   فرد دوسرے سے بدلہ لینے کی  قدرت و طاقت رکھتا ہو اللہ پاک  کے نزدیک پسندیدہ عمل ہے۔ کیونکہ اللہ پاک کے ہاں  پسندیدہ گھونٹ جو پی لیا جائے  وہ غصے کا ہے ۔ جیساکہ ایک  روایت میں آیا ہے کہ:  
" حضرت ابن عمرؓ سے روایت ہے کہ رسول اللہ ﷺ نے فرمایا: بندہ جب اللہ کی رضا کے لیے غصے کو دبا لیتا ہے اور اسے برداشت کر جاتا ہے تو یہ اللہ تعالیٰ کے نزدیک سب سے بہترین عمل شمار ہوتا ہے۔"[endnoteRef:16] [16: التبریزیولی الدین الخطیب ’’مشکوۃ المصابیح‘‘ مکتبہ رحمانیہ،لاہور سن اشاعت   2005 ،حدیث۴۸۸۳] 

اسی طرح قرآن مجید و حدیث اور بزرگانِ دین و اولیاء کرام کے واقعات  و  تعلیماتکی روشنی میں ہم عمل کر کے اپنے غصے پر  ضبط پاکر ایک نارمل اور معاشرے  کایک کارآمد فرد ہونے کا ثبوت پیش کر سکتے ہیں ۔ اللہ رب العزت ہم سب کو غصے کی تباہ کاریوں اور نقصانات سے بچنے اور دین اسلام کی تعلیمات پر  مکمل عمل کرنے کی طاقت  عطا فرمائےآمین!
ماہرعمرانیات و اسکالرز کا کہنا ہے کہ  اس  وقت ہمارے معاشرہ  کے موجودہ مسائل میں سے تقریباً نوی  فی صد جو مسائل اس وقت ہیں  ان کی  اہم وجہ غصہ  اور عدم برداشت کا بہت  بڑھتا ہوا رجحان ہے۔اس لئے کہ ہمارے سماج میں غصہ  و عدم برداشت کی بنا پر ہیاخلاقی،نفسیاتی،معاشیاورسیاسی مسائل ہیں۔اگر ہم غصے اور عدم برداشت کے رویے کو "معاشرتی بیماریوں کی بنیاد" قرار دیں تو یہ کوئی مبالغہ نہیں ہوگا۔ یہی منفی رویہ ہے جو مختلف مسائل کو جنم دیتا ہے، اور اسی لیے عدم برداشت کو معاشرتی برائیوں کی جڑ سمجھا جا سکتا ہے۔ اس وقت ہم نے ایسے بہت سے افراد کو قدر و احترام کی نظر سے دیکھنا شروع کر دیا ہے جو یہ کہتے ہیں کہ "مجھے غلط باتیں برداشت نہیں ہوتیں" یا "میرے سامنے کوئی رشتہ دار آنکھ اٹھا کر بات نہیں کرسکتا۔" یہ لوگ اکثر اپنی جذبات کا اظہار بغیر سوچے سمجھے کرتے ہیں، چاہے اس سے دوسروں کو برا ہی کیوں نہ لگے۔
 شیخ سعدی شیرازی نے بھی ایسے لوگوں کے بارے میں یہ کہا ہے کہ "جو برداشت کی طاقت نہیں رکھتا، وہ کمزور اور بے وقوف ہے۔"لیکن ہم لوگ جن افراد  میں برداشت  و ضبط کی انتہائی کمی ہوتی ہے ایسے لوگوں کو سیدھی بات، سچا ،طاقتور آدمی اور منہ پر حق و سچ  کہنے والا  آدمی سمجھتےہیں حالانکہ اس معاشرے میں  ایسے افراد میں عدم برداشت کی بہت سی  کمی ہوتی ہے۔ یعنی اگر کوئی فرد یہ کہے کہ میں کسی انسان کو یہ بات کہتے ہوئے بلکل بھی  برداشت ہی نہیں کر سکتا ہوں تو اس کا مطلب  یہ ہی ہوا کہ برداشت اور ضبط  کی کمی خود  اس میں موجود ہے ، کیونکہ ضبط و برداشت کی تعریف یہ  ہی کی جاتی ہے کہ کسی فرد  میں قوت و بدلہ لینے کی ہمت، حوصلہ  و طاقت ہو اور  پھر اس کے باوجود بھی وہ دوسرے  لوگوں کو معاف کرے اور عفو و درگزر کرے تو  اس چیز کو برداشت کہتے ہیں۔اور جو شخص یہ کہتا  رہتا ہے کہ مجھ سے  کوئی غلط بات بلکل بھی  برداشت نہیں ہوتی تو  یہ ایسا فرد ہے جس  میں تکبر غرور اور انا کوٹ کوٹ کر بھری ہوئی ہے۔ایسی بہت سی سماجی و معاشرتی برائیوں کا رجحان اس معاشرے میں مسلسل  بڑھتا جا رہا ہے۔کیونکہ ہم سب  لوگوں نے  اپنے سماج میں یہ مشاہدہلازمی  کیا ہوگا کہ  ہمارے آس پاس کے سماج  کے لوگوں میں منفی رویہ دن بہ دن بڑھتا جا ررہاہے ۔ہم لوگ  سماج  میں ایک دوسرے کونیچا تسلیم کرنے، اور ان کو اپنی  بات زبردستی  ماننے اوراپنے ہیدوست و رشتہ داروں کو اپنے سے نیچا دکھانے پہ  ساری صلاحیتیں صرف کرنے  پر لگے ہوئے  ہیں، ایسے ماحول میں مثبت رویے کہاں سے جنم لے سکتےہیں ۔
عدم برداشت کا رویہ اکثر تکبر کی وجہ سے بھی آتا ہے یہ ایک  ایسا فعل ہے جو معاشرے میں انسان کو اندر  ہی اندر سے مکمل طور پر کھوکھلا کر دیتا ہے، یہاں تک کہ اگر ہمارا کسی فرد  سے  کوئی  تعلق نہ بھی ہو پھر بھی ہم  اس اجنبی غریب کو اس کی غربت کا بار بار  طعنے دے کر اس کا عزت نفس مجروح کرتے ہیں حالانکہ ہم  اگر اسلامیتعلیماتکو دیکھیں  تو  اس غریب کو طعنہ زنی اور اس کی عزت نفس  مجروح کرنےکے بجائے اس کو  سہارا دے کر ہم  اپنے ساتھ کھڑا کرنے کیکوشش کریں مگر ہمارے معاشرے میں ایسا نہیں ہوتاہے۔ یقین کریں اگر ہم معاشرے میں  انسانی رویوں میں عدم برداشت  وغصہ کو  زیادہ سے زیادہ ختم کر دیں  یا اس کو بہت زیادہ حد تک کم کر دیں اور اس کی جگہ قوت برداشت  صبر و تحمل  کو پروان چڑہائیں  تو  ہمارے معاشرےکی نوے فی صد  سماجی برائیاں اور معاشرتی نفرتیں اپنی موت آپ ہی مر جائیں گیں، کیونکہ کہ عدم برداشت  و غصہ کے  معاشرے میں بڑھتے ہوئے رجحان سے سماج میں مسلسل لا قانونیت،   استحصال، عدم مساوات،    منفی رجحانات،جرائم،ہیجان انگیزی جیسے مختلف  مسائل  مسلسل بڑھتے ہیں،    جس سے ہمارا معاشرہ  تباہی و بربادی کی دلدل میں پھنس جاتا ہے  اور اس کا حل صرف اور صرف مثبت  سوچ  اور توازن سے ہی کیا جا سکتا ہے۔
معاشرے میں توازن اور برداشت کے رویوں کو پروان چڑھانے کے لئے مسلسل محنت زیادہ لگن  کی ضرورت ہے اور یہ بات یاد رکھیں  کہ دنیا میں وہی قومیںترقی اور عروج حاصل کرتی ہیں  جن کا شعار  اور مقصد زندگی کام اور کام  میں توازن  و برداشت ہوتا ہے باقی معاشرے میں ہاتھ پہ پاتھ رکھ کر  صرف تمنائیں   اور آرزو کرنے والی قوم  معاشرے میں کبھی بھی ترقی و عروج  حاصل نہیں کر سکتی ۔
 اللہ پاک کا یہ اصول ہے کہ  جو قوم اپنے  حالات  تبدیل نہیں کرتی تو اللہ پاک بھی اس قوم کو تبدیل  نہیں کرتا ۔
"کسی قوم کی تقدیر اور حالات میں بہتری اس وقت تک نہیں آتی جب تک وہ خود اپنے رویوں اور اعمال میں اصلاح نہ کریں۔"[endnoteRef:17] [17: سورة الرعد 13 :11] 

ترجمہ : اللہ تعالیٰ  نے کسی قوم کی حالت اس وقت تک  نہیں بدلتا جب تک کہ وہ  قوم خود اسے نہ بدلیں 
علامہ اقبال نے سچ ہی کہا  ہے کہ
خدا نے آج تک اس قوم کی حالت نہیں بدلی
نہ ہو جس کو خیال آپ اپنی حالت کے بدلنے کا[endnoteRef:18] [18:   ڈ اکٹر  اقبال علامہ  ’’بانگ درا‘‘  شیخ غلام علی اینڈ  سنز لاہور ۱۹۲۶] 

 معاشرے میں وہ قوم کبھی  بھی انقلاب  یا اپنی تقدیر تبدیل نہیں کر سکتی جو قوم  محنت و جدوجہد کے بجائے  ہمیشہ سے کسی معجزہ  یا کرامات کےانتظار میں رہتیہے ،   کہ ہمارا کام بھی کوئی اور  مخلوق یا قوم  کر دے یا پھر قدرت الھی  خود ہی ہمارے کام یا حالات  کو منزل مقصود تک پہنچا دے،   اس لئے اگر ہم  کو معاشرے میں تبدیلی لانی ہے تو برداشت اور صبر و تحمل کے جذبے کو پروان چڑھانا ہوگا  اور مثبت سوچ کو معاشرے میں پھیلانا ہوگا،    اس لئےہم کوچاہیے کہ اپنے منفی رویوں اور عادتوں کو مثبت رویوں اور عادتوں  میں تبدیل کریں اور اس چیز  کا نام  ہی قوت برداشت ہے اور جو ضد ہے عدم برداشت کا ،   اور جس انسان میں  ضد اور عدم برداشت  آ جائے وہاں پر  انسانی دماغ کے منفی رویے بھی  اپنیرفتار  تیز کر دیتے ہیں جس سے انسانی معاشرہ تنزل کی طرف تیزی کے ساتھ جاتا ہے۔
ہمیں چاہیے کہ  ہم ان منفی رویوں کی رفتار کو قابو میں رکھنا سیکھیں  ،   اور یہ قوت برداشت نہ صرف ایک بہت اچھی  خوبی ہے بلکہ یہ خوبی ہماری زندگی کی کامیابی کی اہم  بنیاد بھی ہے،   ہمیں اپنی پوری  زندگی میں مثبت  توازن  اور برداشت کا رویہ اپنانے کی سخت  ضرورت ہے تاکہ ہم لوگ معاشرے کے اچھے اور کارآمد فرد بن سکیں اور یہ  رویہ تب ہی ہمارے اندر پیدا ہوگا جب ہم لوگ اپنے عدم برداشت کے رویے  کو کم سے کم  کریں گے اس سے ہم  منفی سوچ سے ہمیشہ کے لئے  چھٹکارا پا سکیں گے۔ 
اس کے لیے یہ بات  ضروری ہے کہ ہم اپنے  اندر روزانہ کی بنیاد پررویوں کا تجزیہ و محاسبہ کریں،    کیونکہ اگر ہم  لوگ اپنی سوچ  و فکر اور عمل میں مثبت تبدیلی لائیں گے تو یہ عمل  نہ صرف ہماری اپنی ذات پر  مثبت اثر انداز ہوگا بلکہ اس  عمل سے معاشرے  کے دوسرے لوگوں کا بھی  رویہ بہت بہتر ہوگا کیونکہ جب ہم سب لوگ  اپنے اندر برداشت کی قوت  کو بڑھائیں گے تو ہم  معاشرتی و سماجی مسائل کو بہتر طور پر  حل کر سکیں گے ،   اور  ہم لوگ معاشرتی سطح پر بھی ایک بہت بڑی مثبت تبدیلی لانے میں کامیاب ہوجائیں گےاس طرحہر فرد کی کوشش معاشرے میں  مجموعی طور پر قوم کی ترقی  و خوشحالی میں اہم  مثبت کردار ادا کر سکتی ہے۔
خلاصہ : عصر حاضر میں غصہ اور عدم برداشت کا بڑھتا ہوا رجحان معاشرے کی تمام برائیوں کی جڑ ہے اور ہمارے معاشرے کوبربادی و تباہی کے کنارے کی طرف  مسلسل رواں دواں رکھا ہوا   ہے، جس کی وجہ سے معاشرتی مسائل  مسلسل پیدا ہو رہے ہیںبالخصوص خاندانی، سماجی اور مذہبی اقدار سے اس پر انتہائی مضبوط اور نمایاں اثر مرتب ہو رہا ہے۔اس سے ہماری قوم  بالخصوص مسلم امت کے نوجوان ذہنی  فکری معاشی سماجی خاندانی  مسائل کا شکار ہو رہے ہیں۔ غصہ و عدم برداشت   کا حل اور اس کی روک تھام  اور خاتمہ اسلامی تعلیمات سے ہی ممکن ہے،   اوپر بیان کی گئی اسلامی تعلیمات سے  معاشرے کی عوام الناس کو غصہ و عدم برداشت کے برے اثرات سے بچایا جا سکتا ہے۔ عصر حاضر کے تناظر میں غصہ و عدم برداشت کے بڑھتے ہوئے رجحان کے کون سے اسباب ہیں اور لوگوں میں اتنا غصہ و عدم برداشت کیوں پایا جاتا ہے؟ ان ساری وجوہات و اسباب کو معلوم کر کے عوام الناس کی بہبودی و بہتری کے لیے شایع کیا جائے تاکہ  لوگ اس سے خود کو اور اپنے معاشرے کو بچا سکیں ۔

